
PANGJAJAP 

 

Salasahiji mata kuliah di Departemen Pendidikan Bahasa Daerah Fakultas 

Pendidikan Bahasa dan Sastra Universitas Pendidikan Indonesia nyaéta Wacana dan 

Pragmatik. Ieu mata kuliah mangrupa tuluyna tina mata kuliah Linguistik Umum, 

Fonologi, Morfologi, Sintaksis, jeung Semantik.  

Buku ajar Wacana Pragmatik Basa Sunda ngulik jeung medar perkara wacana 

jeung pragmatik dina basa Sunda sarta hubungan di antara duanana. Dina enas-enasna eusi 

buku téh kawincik jadi dua bagian. Bagian kahiji medar wacana anu eusina diwangun ku 

tujuh bab, nyaéta (1) Hakékat Wacana, (2) Wujudiah Wacana, (3) Adegan Wacana, (4) 

Wanda Wacana, (5) Wacana Humoris, (6) Wacana Pangajaran, jeung (7) Analisis Wacana 

Kritis. Bagian kadua medar pragmatik anu eusina sarua diwangun ku tujuh bab, nyaéta (8) 

Pragmatik Wacana, (9) Komponén Pragmatik, (10) Tatabasa Komunikatif, (11) Kontéks 

Kapargamtikan Wacana, (12) Prinsip Pragmatis, (13) Polah Ucap, jeung (14) Aspék 

Kedaling Pragmatis. Sanajan ringkes, ku lantaran ngurung pirang-pirang aspék 

kawacanaan jeung kaparagmatikan, ieu pedaran bisa dipaké tuduh pikeun panalungtikan 

atawa analisis wacana pragmatik anu leuwih teleb, jembar, tur praktis-pragmatis. 

Patali jeung ieu buku, ulah heran lamun aya bahan anu tumpang tindih antara 

wacana jeung Pragmatik. Ari sababna, ulikan wacana dina ieu buku disawang tina 

pamarekan struktural jeung pamarekan pragmatik. Jadi, lebah nyaritakeun kapragmatisan 

wacana bakal mirip jeung bahan komponen pragmatis. Malah Samsuri (1990) mah 

nyebutkeun yén pragmatik téh mangrupa ulikan ngeunaan wacana. Mugia ka nu maca jadi 

mahpum.  

 

Bandung, Januari 2016 

Pun panyusun, 

 

Yayat Sudaryat 

